
O‘zbekiston —  
kelajagi  
buyuk  
davlat

Tash r i f  do i ras ida  O ‘zbek i s ton 
Respub l i kas i  Prez ident i  Shavkat 
Mirziyoyev va Rossiya Federatsiyasi 

Prezidenti Vladimir Putinning uchrashuvi 
bo‘lib o‘tdi.

O‘zbekiston — Rossiya keng qamrovli 

s t ra teg ik  sher ik l ik  va i t t i foqchi l ik 
munosabatlarini yanada mustahkamlash, 
s h u  j u m l a d a n ,  s a v d o - i q t i s o d i y 

hamkorlikni rivojlantirish masalalari 
ko‘rib chiqildi.

O‘zbekiston Respublikasi Prezidenti 
Shavkat Mirziyoyev Moskva shahriga 
amaliy tashrifi doirasida G‘alabaning 
79 yil l igiga bag‘ishlangan tantanali 
tadbirlarda ishtirok etdi.
Moskvaning Qizil maydonida G‘alaba 
parad i  bo ‘ l ib  o ‘ td i .  Un i  Be la rus 
Prezidenti Aleksandr Lukashenko, 
Qozog‘iston Prezidenti Qosim-Jomart 
Toqayev, Qirg‘iziston Prezidenti Sadir 
Japarov, Tojikiston Prezidenti Emomali 
Rahmon, Turkmaniston Prezidenti 
Serdar Berdimuhamedov, Gvineya-
Bisau Prezidenti Umaru Sisoku Embalo, 
Laos Prezidenti Txonglun Sisulit va 
Kuba Prezidenti Migel Dias-Kanel ham 
kuzatdi.

Ko‘plab tar ixiy dal i l  va misol lar 
O‘zbekiston xalqi buyuk g‘alabaga 
munosib hissa qo‘shganini yaqqol 
tasdiqlaydi.

Dahshatli urush boshlangan birinchi 
kunlardanoq yurtdoshlarimiz fashizmga 
qarshi mardona kurashga otlandi. O‘sha 
paytda respublikamiz aholisi 6,5 million 
kishini tashkil etgan bo‘lsa, shundan 
1 million 950 mingdan ortig‘i yovuz 
dushman bilan yuzma-yuz bo‘lib, qonli 
janglarda ishtirok etgan. Bu botir va 
dovyurak o‘g‘lonlarning 538 mingdan 
ziyodi jang maydonlarida halok bo‘lgan. 
158 ming nafardan ko‘prog‘i bedarak 
ketgan.

O‘zbekistonlik askar va ofitserlardan 
214 ming nafardan ziyodi jangovar 

orden va medallar bilan taqdirlangan. 
Jumladan, 301 nafar yurtdoshimiz Sovet 
Ittifoqi Qahramoni unvoniga, 70 nafari 
esa uchala darajadagi “Slava” ordeniga 
sazovor bo‘lgan.

I kk inch i  j ahon  u rush i  dav r ida 
o‘zbekistonlik ofitserlar orasidan o‘nlab 
generallar, mohir qo‘mondonlar yetishib 
chiqqan.

O‘zbekiston urush yil larida front 
ortidagi mustahkam ta’minot bazasiga 
aylandi. Yurtimizdan jang maydonlariga 
katta miqdorda qurol-yarog‘, oziq-ovqat, 
dori-darmon, kiyim-kechak, palatka, 
parashyut va boshqa zarur mahsulotlar 
y u b o r i l g a n .  U r u s h  b o ‘ l a y o t g a n 
hududlardan O‘zbekistonga 170 dan 
ort iq zavod va fabrikalar ko‘chir ib 
keltirilib, tezlik bilan ishga tushirilgan. 
O‘zbekiston aholisi 1941 — 1943-yillarda 
mudofaa fondiga 475 million rubldan ortiq 
mablag‘ni, 22 million rubllik qimmatbaho 
shaxsiy buyumlarini ixtiyoriy ravishda 
topshirgani g‘alabani yaqinlashtirishga 
yana bir muhim hissa bo‘lib qo‘shildi.

O‘sha suronl i  y i l larda xalq imiz 
gumanizm va insoniylik bobida o‘ziga xos 
tarixiy maktab yaratdi. Urush alangasi 
ichida qolgan hududlardan ko‘chirib 
keltir i lgan, turl i mil latga mansub 1 
mil l ion 500 mingga yaqin insonlar 
O‘zbekistondan panoh topdi. Ularning 
orasida 250 mingdan ziyod yetim bolalar 
ham bor edi. Xalqimiz bu bolalarga mehr 
berdi, so‘nggi burda nonini ham ular bilan 
baham ko‘rdi.

Xalqimizning yuksak jasorati  va 

bag‘rikengligini tasdiqlovchi ushbu tarixiy 
dalillar xalqaro hamjamiyat tomonidan 
keng e’tirof etilgan.

Yurtimizda Ikkinchi jahon urushida 
jang qilgan va front ortida fidokorona 
mehnat qilgan ajdodlarimizning jasoratini 
abadiy lasht i r ishga a lohida e ’ t ibor 
qaratilmoqda. Urush qatnashchilari va 
nogironlari har yili rag‘batlantirilmoqda. 
Toshkent shahrida ulkan “G‘alaba bog‘i” 
yodgorlik majmuasi ochildi, shu kungacha 
u yerga 2 million 200 ming nafardan 
ziyod ziyoratchilar tashrif buyurdi.

Ta d b i r d a n  s o ‘ n g  O ‘ z b e k i s t o n 
Prezidenti Shavkat Mirziyoyev Rossiya 
Prezidenti Vladimir Putin va boshqa 
dav la t lar  yetakchi lar i  b i lan b i rga 
Aleksandr bog‘idagi “Noma’lum askar” 
yodgorligiga gulchambar qo‘ydi.

Yodgorlik Ikkinchi jahon urushida 
Vatan uchun jonini fido qilgan turli 
millatlarga mansub millionlab askarlar, 
shu jumladan, o‘zbek o‘g‘lonlarining 
qahramonligi va jasorati ramzidir.

Prezidentlar bir daqiqalik sukut bilan 
askarlar xotirasiga hurmat bajo keltirdilar.

Marosim yakunida faxriy qorovul va 
orkestr tantanali ravishda saf tortib o‘tdi.

Shu bilan O‘zbekiston Respublikasi 
Prezidenti  Shavkat Mirziyoyevning 
Rossiya Federatsiyasiga amaliy tashrifi 
yakunlandi. 

O‘zA.

O‘ZBEKISTON PREZIDENTI G‘ALABANING 79 YILLIGIGA BAG‘ISHLANGAN 
TANTANALI TADBIRLARDA ISHTIROK ETDI

O‘zbekiston Respublikasi Prezidenti Shavkat Mirziyoyev Rossiya Federatsiyasi Prezidenti Vladimir Putinning taklifiga binoan 
8-9-may kunlari amaliy tashrif bilan Moskva shahrida bo‘ldi.

O‘zbekiston Respublikasi Prezidenti 
Matbuot xizmati surati.

Xalqaro forum oldidan

Inklyuziv va teng huquqli jamiyat 
yaratish yo‘lidagi muhim qadam

Xabar berib kelinayotganidek, shu yil 13-14-may kunlari Samarqand 
shahrida “Xotin-qizlarning iqtisodiy, ijtimoiy va siyosiy huquq hamda 
imkoniyatlarini kengaytirish masalalariga mintaqaviy yondashuv” mavzuida 
Osiyo xotin-qizlari forumi o‘tkaziladi.

O‘zbekiston Respublikasi Prezidenti Shavkat Mirziyoyevning BMT Bosh 
Assambleyasining 78-sessiyasida mintaqa mamlakatlari yetakchi ayollarining 
bunyodkorlik salohiyatini ro‘yobga chiqarish, ularning davlat va jamiyat 
boshqaruvi hamda iqtisodiyotdagi ishtirokini yanada kengaytirish borasida 
o‘zaro tajriba almashinuvini yo‘lga qo‘yish maqsadida ilgari surilgan 
tashabbusi asosida tashkil etilayotgan ushbu nufuzli anjuman o‘z samarasini 
berishi, shubhasiz. Negaki, bu forumning mintaqa ayollari salohiyatini yuzaga 
chiqaruvchi muhim muloqot maydoni bo‘lishi kutilmoqda.

Xorijlik mutaxassislar o‘zlarining bu boradagi fikrlarini shunday ifoda 
etishdi.

Jeren Guven GURES,
“BMT-Ayollar” tuzilmasining O‘zbekiston bo‘yicha vakili:
— O‘zbek is ton  hukumat iga 

mamlakatda gender tenglik hamda 
ayollar va qizlar huquqlarini ta’minlash 
yo‘lidagi sa’y-harakatlari, bu boradagi 
sadoqati uchun o‘z minnatdorligimizni 
bildiramiz. Osiyo ayollar forumining 
O‘zbekiston hukumati tomonidan 
muvofiqlashtirilgani tahsinga loyiq, bu 
uning mintaqada gender tenglik va 
xotin-qizlar huquqlarini kengaytirish 
borasidagi yetakchiligini ko‘rsatadi. 

Biz O‘zbekistonda gender tenglik 
va ayollar huquqlarini kengaytirish 
borasidagi i jobiy o‘zgarishlarni 
a loh ida qayd etamiz,  bu esa 
yanada inklyuziv va teng huquqli 
jamiyat yaratish yo‘lidagi muhim 

qadamdir. “BMT-Ayollar” tashkiloti 
O‘zbekistonning sa’y-harakatlarini 
qo‘llab-quvvatlashda davom etadi. Biz 
Osiyo ayollar forumiga texnik ko‘mak 
ko‘rsatganimizdan behad shodmiz.

“BMT-Ayollar” tashkiloti O‘zbekiston 
bilan ayollar va qizlarning huquq 
hamda manfaatlarini ta’minlash, 
ular uchun munosib ish va turmush 
sharoitlari yaratish yo‘lida aloqani 
davom ettirishga intiladi. Mamlakatingiz 
bilan hamkorlikni mustahkamlashdan 
manfaatdormiz. Jarayon boshidan 
oxirigacha O‘zbekiston hukumati, 
ayniqsa, parlamentiga, shu jumladan, 
Senatga yelkadosh bo‘lganimizdan 
mamnunligimizni aytmoqchimiz.

Olga SHPILEVSKAYA,
Belarus ayollar ittifoqi raisi:
—  B u g u n g i  k u n d a  j a h o n 

iqtisodiyotida eng katta ulushga 
ega davlatlar Osiyo mintaqasida 
joylashgani bois ushbu forumdagi 
ishtirokimiz biz uchun muhim. Sababi 
biz bu davlatlar qanchalik jadal 
rivojlanayotganini ko‘rib turibmiz. 
B iz  u la r  yu tuq la r in i  sog ‘ l i qn i 
saqlash, innovatsiyalar sohalarida 
ham, ayrim texnologik yechimlarda 
ham ko‘ryapmiz. Shu bois tajriba 
a lmash i sh  j uda  f oyda l i ,  deb 
hisoblaymiz.

Ta’kidlash joizki ,  Belarus va 
O‘zbekiston ayollari o‘rtasida azaldan 
do‘stona munosabatlar mavjud. 
Aynan do‘stlik rishtalari allaqachon 
barcha soha va yo‘nal ishlarda 
shakllanib ulgurgan.

Forum 10 ta bo‘limdan iborat 
bo‘lib, har bir soha keng doirada 
muhokama qilinadi, gender tenglik 
va xotin-qizlarning iqtisodiyotdagi, 

davlat  boshqaruvidagi ,  jamiyat 
hayotidagi ishtiroki, atrof-muhit va 
oilaviy muammolar qamrab olinadi. 
Bularning barchasi ayollar uchun 
manfaatlidir. O‘ylaymizki, tajriba 
almashish va muloqotlar barcha 
mamlakat ayollariga birdek foyda 
keltiradi.

Oliy Majlis Senati Raisi Tanzila 
Norboyevaga ushbu forumga Belarus 
ayollar ittifoqini taklif qilgani uchun 
minnatdorlik izhor etamiz. Negaki, 
bizning xotin-qizlarimizning siz bilan 
bo‘lishmoqchi bo‘lgan ma’lumotlari ko‘p.

Chunki bizning faoliyatimiz va 
jamoat tashkilotimiz barcha yo‘nalish, 
jumladan, biznes va sog‘liqni saqlash 
sohalarini qamrab olgan. Va bugungi 
kunda mamlakatimizda ayollarning 
davlat boshqaruvidagi ishtiroki katta, 
shuning uchun biz o‘z tajribamiz bilan 
o‘rtoqlashishdan juda mamnunmiz.

“Xalq so‘zi”.

Shukuhl i  bayram kunlar ida 
xalqimiz bunday dahshatli urush 
endi hech qachon qaytmasin, deb 
chin dildan niyat qilishyapti. Tinch 
va osoyishta, farovon hayot uchun 
shukrona qilmoqda. Bu bejiz emas. 
Chunki mislsiz yo‘qotish, katta talafot 
va musibat keltirgan bu urushda 
millionlab insonlar halok bo‘ldi. 
Fashizm ustidan g‘alaba qozonish, 
tinchlik o‘rnatishda O‘zbekiston xalqi 
ham barcha tinchlikparvar ellar qatori 
katta jasorat ko‘rsatdi.

O‘sha og‘ir yillarda frontga safarbar 
etilgan 1 million 950 mingdan ziyod 
o‘zbekistonlik jangchilardan 538 
mingdan ko‘prog‘i halok bo‘ldi. 158 

O‘TGANLARNI YOD ETISH, TIRIKLARNI 
QADRLASH — ULUG‘ QADRIYAT

Ezgu an’analarimiz ko‘p. Masalan, o‘tganlarni xotirlash, 
el-yurt ravnaqi yo‘lida mashaqqat chekkan insonlarni 
e’zozlash biz uchun yaxshi odatga aylangan. Ayniqsa, 
istiqlol yillarida ushbu masalaga alohida e’tibor qaratib 
kelinyapti. Xususan, 1999-yildan boshlab yurtimizda 
9-may — Xotira va Qadrlash kuni sifatida keng 
nishonlanib kelinmoqda.

Yaqinda qabul qilingan 
O‘zbekiston Respublikasi 
Prezidentining “9-may — 
Xotira va Qadrlash kuniga 
tayyorgarlik ko‘rish va uni 
o‘tkazish chora-tadbir lari 
to‘g‘risida”gi qarori hamda 
“ I k k i nch i  j ahon  u rush i 
qatnashchilarini rag‘batlantirish 
to‘g‘risida”gi Farmoni ana 
shu ezgu sa’y-harakatlarning 
mantiqiy davomi bo‘ldi.

Ahamiyat l is i ,  bu sana 
mamlakat imizda nafaqat 
I k k i n c h i  j a h o n  u r u s h i 
qatnashchilarini xotirlash, shu 
bilan birga, yurtimiz, xalqimiz 
ozodligi va bugungi yorug‘ 
kunlar uchun jon fido qilgan 

Munosabat

Mardlik va matonat  
aslo unutilmaydi

9-may — Xotira va Qadrlash kuni hamda Ikkinchi jahon urushida 
qozonilgan G‘alabaning 79 yilligi respublikamiz bo‘ylab keng 
nishonlanyapti. Fuqarolarimiz barcha viloyat va tumanlarda barpo 
etilgan Xotira maydonlariga kelib, “Motamsaro ona” haykali poyiga 
gullar qo‘ymoqda. Urushda halok bo‘lgan o‘z yaqinlari, ota-bobolari 
xotirasini yod etishayotir. Bugungi yorug‘ kunlarga yetib kelgan 
tabarruk keksalarimiz, urush va mehnat faxriylarini ziyorat qilib, 
ularning duosini olayotir.ma’rifatparvar jadidlarimiz, 

qatag‘on siyosati qurboni 
bo‘lgan adabiyot, san’at va 
madaniyat namoyandalari, 
hozirgi osoyishta kunlar, 
chegaralarimiz daxlsizligi 
yo‘l ida o‘z jonini bergan 
va tandosh la r im izn i  yod 
etish, ular xotirasiga hurmat 
bajo keltirish kuni sifatida 
nishonlanadi.

Jafokash xalqimiz asrlar 
mobayn ida  ne-ne  og ‘ i r 
s inov lar,  mashaqqat  va 
m u s i b a t l a r n i  b o s h i d a n 
kechirmadi deysiz.  Turl i 
sinovlar hamda mashaqqatlar 
o l i y j anob  va  ma tona t l i 
xa l q im i zn ing  i nson i y l i k 

fazilatlariga yanada jilo berdi, 
mustahkamladi, tobladi. 

Ma’lumotlarga ko‘ra “katta 
qirg‘in” deb nom olgan 1937 — 
1953-yillarda O‘zbekistondan 
100 mingdan ko‘p insonlar 
q a t a g ‘ o n g a  u c h r a g a n , 
shundan 13 ming nafari otib 
tashlangan. Ikkinchi jahon 
urushi davrida 1 million 950 
mingdan ortiq o‘zbekistonlik 
frontga safarbar etilgan. Agar 
o‘sha paytda aholi soni 6,5 
million nafar bo‘lganini hisobga 
olsak, har uch kishidan 
bittasi qo‘liga qurol olgan 
bo‘lib chiqadi. Achinarlisi, 538 
mingdan ziyod yurtdoshlarimiz 
urush maydonlarida halok 
bo‘lgan. 

Yana bir ahamiyatli tomoni 
shundaki, Ikkinchi jahon 
urushi yillarida yurtimizga 
1,5 milliondan ziyod kishilar 
ko‘chirib keltirilgan, ularning 
250 ming nafari bolalar edi. 

2

mingdan ortig‘i bedarak yo‘qoldi. 870 
mingdan oshig‘i turli jarohatlar olgan 
bo‘lsa, 60 ming nafardan ziyodi esa 
nogiron bo‘lib qaytdi.

Ushbu raqamlarning o‘zi ham bu 
g‘alaba biz uchun naqadar qimmatga 
tushganini yaqqol ko‘rsatib turibdi. 
Ana shu qirg‘inbarot urush xalqimiz 
qalbida qoldirgan bitmas jarohatni, 
oradan shuncha vaqt o‘tgan bo‘lsa-
da, hamon unutib bo‘lmaydi.

Metin irodali  xalqimiz o‘sha 
tahlikali yillarda front ortida sabot 
va matonat bilan mehnat qildi. 
Sanoat korxonalarining faoliyati front 
ehtiyojlari uchun yo‘naltirildi. 

2

YUKSAK EHTIROM, E’ZOZ, E’TIBOR
Tinchlik, osoyishtalik, bugungi yorug‘ va saodatli kunlar uchun ko‘rsatilgan 

matonat hamda fidoyilik aslo unutilmaydi. Ko‘p millatli O‘zbekiston xalqi ham 
haqiqiy jasorat va fidoyilik ko‘rsatib, fashizm ustidan qozonilgan g‘alabaga ulkan hissa 
qo‘shdi.

Yurtimizda 9-may — Xotira va Qadrlash kuni hamda fashizm ustidan qozonilgan 
G‘alabaning 79 yilligi bayrami munosabati bilan xotira marosimlari, turli madaniy-
ma’rifiy tadbirlar, “uch avlod uchrashuvlari” o‘tkazildi.

Tegishli vazirlik, idora hamda tashkilotlar, harbiy qismlar rahbarlari ishtirokida 
urush va mehnat faxriylari, mustaqillik yillarida xizmat burchini bajarish chog‘ida 
halok bo‘lgan harbiy xizmatchilar hamda huquq-tartibot idoralari xodimlarining oila 
a’zolariga tabrik va sovg‘alar topshirishga bag‘ishlangan marosimlar tantanali tashkil 
etildi, desak, ayni haqiqat.

Xotira va Qadrlash kuni 

Ota-bobolar jasoratini eslab...
Farg‘ona shahridagi Vatanparvarlar 

bog‘ida 9-may — Xotira va Qadrlash 
kuni hamda fashizm ustidan qozonilgan 
G‘alabaning 79 yilligi bayrami munosabati 
bilan tadbir bo‘lib o‘tdi.

Viloyat hokimligi, Sharqiy harbiy okrug 
qo‘shinlari qo‘mondonligi, viloyat mudofaa, 

huquq-tartibot organlari rahbarlari, viloyat 
boshqarmalari va tashkilotlari hamda keng 
jamoatchilik vakillari ishtirokida majmua 
poyiga gulchambarlar qo‘yildi.

— Bu kabi tadbirlar ota-bobolar jasoratini 
yana bir bor esga olish va bugungi tinch-
osoyishta hayot qadriga yetishda juda 
muhimdir, — deydi mehnat faxriysi 
Shavkatjon To‘ychiyev. — Shu bois har yili 

qutlug‘ sana munosabati bilan nabiralarimni 
mazkur majmuaga olib kelaman. Xiyobonni 
aylantirish asnosida ularga tarixdan saboqlar 
beraman.

Qolaversa, bayram sabab qadrdonlarni 
yo‘qlaymiz. Milliy qadriyatlarni avaylab 
asrashda bunday tadbirlarning ahamiyati 
beqiyos.

El-yurt ardog‘idagi insonlar
Ma’lumotlarga ko‘ra urush yillarida 

Xorazmdan 67 ming 300 nafar mard yigit 
yelkama-yelka turib jang qilgan bo‘lsa, 
shulardan atigi 21 ming nafardan ortig‘i 
yurtimizga eson-omon qaytib kelgan.

Hozirgi kunda viloyatda 5 nafar urush 
qatnashchisi va 320 nafar front orti mehnat 
faxriysi el-yurt ardog‘ida istiqomat qilmoqda. 
Bir asrlik tarixning jonli guvohi bo‘lgan bu 
tabarruk nuroniylar davlatimizning doimiy 
e’tibori va e’zozida.

Urganch shahridagi “Motamsaro ona” 
yodgorligi majmuasida sanaga bag‘ishlab 

o‘tkazilgan tadbirda mehnat faxriylari, 
davlat va jamoat tashkilotlari vakillari, 
harbiy xizmatchilar, yoshlar “Motamsaro 
ona” haykali poyiga alvon gulchambarlar 
qo‘yib, jang maydonlarida qahramonlik 
namunalarini ko‘rsatgan ota-bobolarimizning 
bukilmas irodasi, jasorati va matonatini yod 
etib, hurmat bajo keltirdi.

“Ko‘rsatilayotgan  
g‘amxo‘rlik umrimizga  

umr qo‘shmoqda”
Navoiy viloyatida ham Xotira va Qadrlash 

kuni hamda Ikkinchi jahon urushida 
qozonilgan G‘alabaning 79 yilligi keng 
nishonlandi.

Viloyat hududidan urushga otlangan 
yigitlarning sakkiz ming nafardan ortig‘i 
janggohlardan qaytmagan. Qaytgan va 
shu dorilamon kunlarda biz bilan hamnafas 
bo‘layotganlar esa bugun viloyatda to‘rt 
nafarni tashkil etadi. 2

Birlashgan Arab Amirliklarining Abu-Dabi shahrida XIII yillik investitsiya yig‘ilishi bo‘lib o‘tdi. Unda O‘zbekiston delegatsiyasi ham qatnashdi.

Shahrisabz tumanidagi Qutchi qishlog‘i purviqor Hisor tog‘ tizmalari 
biqinida, so‘lim va sokin go‘shada joylashgan. Ikkinchi jahon urushi 
qatnashchisi 104 yoshli Saydullo bobo Jabborov ana shu qishloqda 
istiqomat qiladi.

Jang maydonlaridan omon qaytib, mamlakatimiz ravnaqi yo‘lida fidokorona xizmat qilgan,  
bugungi kunda ezgu duolari bilan hayotimizning fayzu farishtasi bo‘lib kelayotgan qadrli urush va  

mehnat faxriylariga cheksiz tashakkurimizni izhor etamiz. 
Shavkat MIRZIYOYEV, 

O‘zbekiston Respublikasi Prezidenti

O‘TGANLARNI 
YOD ETISH, 
TIRIKLARNI 
QADRLASH — 

ULUG‘ QADRIYAT
Urush bolalarini xalqimiz o‘z farzandi 

qatorida bag‘riga oldi, ularga 
non-tuz barobarida mehrini berdi. 

Masalan, Shoahmad Shomahmudov 
va uning ayoli Bahri aya Akramova, 
kattaqo‘rg‘onlik Hamid Samadov va Fotima 
Qosimova kabi mehmondo‘st va bag‘rikeng 
o‘zbek oilalari tomonidan urush tufayli ota-
onasidan ayrilgan o‘n minglab yetim bolalar 
tarbiyaga olindi, ularga mehr ko‘rsatildi.

O‘zbekistonga nafaqat bolalar, balki 
bolalar uylari ham ko‘chirib keltirilgan. 
Birg ina 1941-1942-y i l lar  davomida 
yurtimizga frontga yaqin hududlardan 78 ta 
bolalar uyi evakuatsiya qilingan, shundan 5 
tasi Toshkent shahriga, 4 tasi Samarqand, 
9 tasi Namangan, 13 tasi Andijon, 9 tasi 
Buxoro viloyatiga, 10 tasi esa Farg‘ona 
shahriga joylashtirilgan.

Aytaversak,  bunday ma’ lumot lar 
juda ko‘p. Muhimi, xalqimizga xos ana 
shu mehr-muruvvat bugun ham davom 
etmoqda. 9-may — Xotira va Qadrlash 
kuni munosabati bi lan xalqimizning 
ezgu fazilatlari yanada yorqin namoyon 
bo‘layotgani misolida ham buni ko‘rish 
mumkin. 

Ikkinchi jahon urushida bevosita va front 
ortida ishtirok etgan, jang dahshatlariga 
guvoh bo‘lgan yurtdoshlarimiz safi tobora 
kamayib borgani sari ularga bo‘lgan e’tibor 
va g‘amxo‘rlik ko‘lami kengaymoqda. 
Yoshlikning navqiron chog‘larini jang 
maydonlari, urush olovlarida o‘tkazib, 
bugungi tinch-osoyishta hayotimiz uchun 
kurashgan insonlar jasorati e’tirof etilib, 
munosib rag‘batlantirilmoqda.

Shu  o ‘ r i nda  so ‘ z im iz  avva l i da 
ke l t i r i l gan  f i k rga  yana qay tamiz : 
Ikkinchi jahon urushida halok bo‘lgan 
minglab o‘g‘lonlarimiz xotirasini yod 
etish, olovli janggohlardan omon qaytgan 
bobolarimizga, og‘ir kunlarni sabr-bardosh 
bi lan yenggan, mashaqqatl i  damda 
ham o‘zligini saqlagan, imoni butun, 
matonatli yurtdoshlarimizga hurmat-ehtirom 
ko‘rsatish tom ma’noda milliy qadriyat 
darajasiga ko‘tarildi. Bu esa yurtimiz ertasi 
bo‘lgan yoshlarimizni vatanparvarlik, 
mehnatsevar l ik ,  a jdodlar imiz ezgu 
an’analaridan faxrlanish ruhida tarbiyalash, 
muhimi, ularga munosib vorislar sifatida 
kamolga yetkazishda katta ahamiyat kasb 
etmoqda.

Malika QODIRXONOVA,
Oliy Majlis Senatining

Xotin-qizlar va gender tenglik masalalari 
qo‘mitasi raisi.

Urush alangasi ichida 
qolgan hududlardan 

mamlakatimizga 170 dan ortiq 
zavod va fabrikalar ko‘chirib 
keltiri ldi va qisqa muddatda 
ularning faoliyati qayta tiklandi.

D a v l a t i m i z  r a h b a r i n i n g 
X o t i r a  v a  Q a d r l a s h  k u n i 
hamda Ikkinchi jahon urushida 
qozonilgan G‘alabaning 79 yilligi 
munosabati bilan xalqimizga 
yo‘llagan tabrigida bu faktlar 
alohida tilga olindi.

Darhaqiqat, insoniyat taqdiri 
va kelajagi hal bo‘layotgan o‘sha 
suronli yi l larda O‘zbekiston 
frontning mustahkam ta’minot 
bazas i  bo ‘ l ib  x izmat  q i ld i . 
“Hamma narsa — front uchun, 
hamma narsa — G‘alaba uchun!” 
degan g‘oya el-yurtimizning 
hayot iy  e ’ t iqodiga aylandi . 
Xalqimiz tunu kun t in imsiz 

Mardlik va matonat aslo unutilmaydi

“BUNDAY QUVONCH SHUKUHINI SO‘Z BILAN IFODALASH QIYIN”
Bugungi kunda Sirdaryo viloyatida Ikkinchi jahon urushida ishtirok 

etgan yagona, ya’ni atigi bir nafar faxriy umrguzaronlik qiladi. U inson 
kuni kecha Prezidentimiz holidan xabar olgan Ikkinchi jahon urushi 
qatnashchilaridan biri — Boyovut tumanidagi Usmon Yusupov mahallasida 
yashayotgan Uskan ota Xadjimanov.

“BU URUSHNI BIZ 
KO‘RDIK, KELAJAK 

AVLODLAR KO‘RMASIN”

1

1

1

Ikkinchi jahon urushida jang qilgan insonlarning hayot yo‘li misolida yoshlarni Vatanga 
muhabbat ruhida tarbiyalash, bugungi osoyishta kunlar uchun munosib hissa qo‘shgan, 
jasorat ko‘rsatgan matonatli insonlarga mehr-muruvvat ko‘rsatishga qaratilgan ana shunday 
bayram tadbirlari mamlakatimizning barcha hududida ko‘tarinki ruhda o‘tkazildi.

“Xalq so‘zi”.

— Shunday zamon va 
davronni ravo ko‘rganligining 
o‘zi Yaratganning bizlarga 

benihoya katta inoyati, — deydi G‘ozg‘on 
shahrida istiqomat qilayotgan Tursunqul 
ota Ergashev. — Yurtboshimizning har 
yilgi g‘amxo‘rligi esa umrimizga umr 
qo‘shmoqda. Mamlakatimizda har doim 
tinchlik va farovonlik hukm sursin. 

Bayram munosabati bilan viloyat 
va shahar hokimligi, davlat hamda 
jamoat tashkilotlari rahbarlari, keng 
jamoatchilik vakillari urush faxriylarining 
xonadonlarida bo‘lib, ularni bayram bilan 

qutlashdi. Prezidentimizning Farmoniga 
ko‘ra 20 million so‘mdan pul mukofoti, 
esdalik sovg‘alari hamda bayram tuhfalari 
topshirildi.

Tinchlik — taraqqiyot 
garovi

Tinchlik-xotirjamlik — taraqqiyot 
garov i .  B iz  aza l -aza ldan ushbu 
n e ’ m a t n i  e ’ z o z l a g a n  x a l q m i z . 
Bizda hamisha u qadrlanadi. Ota-
b o b o l a r i m i z  d u o  q i l a y o t g a n d a 
ham hamisha t inchl ik-xot i r jaml ik 

bo‘lsin, deya ta’kidlashadi. 9-mayni 
Xot i ra va Qadr lash kuni  tarz ida 
umumxalq bayrami sifatida nishonlab 
kelayotganimiz zamirida ham aynan 
ana shu ezgu maqsad yotibdi.

Jizzax shahridagi Xotira xiyobonida 
sana munosabati bilan viloyat hokimligi, 
mehnat faxriylari, korxona va tashkilotlar 
jamoalari hamda keng jamoatchilik 
vakillari “Motamsaro ona” haykali poyiga 
gul qo‘yish uchun to‘plandilar.

Marosimni viloyat hokimi sektor 
rahbarlari, faollar ishtirokida yurt 
himoyasi yo‘ l ida jon f ido qi lgan 

ajdodlarimiz xotirasiga ehtirom sifatida 
gul qo‘yish bilan boshlab berdi. Orkestr 
sadolari ostida Vatan himoyasining 
ramzi bo‘lgan Motamsaro ona siymosiga 
hurmat bajo keltirildi.

Shundan so‘ng viloyat hokimi Ergash 
Saliyev va Markaziy harbiy okrug 
qo‘shinlari qo‘mondoni, polkovnik Farrux 

Ziyaboyev Sharof Rashidov tumani, 
Qo‘shko‘prik mahallasida yashovchi 
Ikkinchi jahon urushi faxriysi Mamasharif 
ota Siddiqov xonadoniga tashri f 
buyurishdi. Viloyat hokimi O‘zbekiston 
Respublikasi Prezidentining tabrigini 
o‘qib eshittirib, otaxonga atalgan pul 
mukofotini topshirdi.

mehnat qilib, ulkan miqdordagi 
oziq-ovqat, kiyim-kechak, qurol-
aslaha, dori-darmon zaxiralarini 
jang maydonlariga uzluksiz 
yetkazib berdi. Bu xalqimizga 
xos fidoyilik, elparvarlik, kabi 
oliyjanob fazilatlarning amaliy 
ifodasidir.

Shu  nuq tay i  naza rdan , 
s o ‘ n g g i  y i l l a r d a  u s h b u 
bayramning mazmun-mohiyati 
butkul o‘zgarib, u xalq xotirasi va 
insonni qadrlash kuniga aylandi. 
Urush faxriylari xalqimizning 
doimiy e’tibori va e’zozida bo‘lib 
kelmoqda.

Prezidentimizning yaqinda 
qabu l  q i l i ngan  “Xo t i ra  va 
Qadrlash kuniga tayyorgarlik 
ko‘rish va uni o‘tkazish chora-
tadbirlari to‘g‘risida”gi qarorida 
ularning har biriga tibbiy va 
i j t imo iy  x izmat  ko ‘ rsa t i l ib , 
ular parvarishi uchun tibbiyot 

xodimlarini (shartnoma asosida) 
biriktirgan holda doimiy ravishda 
patronaj xizmati yo‘lga qo‘yilishi 
belgilandi.

Mazkur hujjat asosida Ikkinchi 
jahon urushi qatnashchilari, 
f ront  or t ida mehnat  q i lgan 
faxriylar uyiga borilib, o‘sha 
yerning o‘zida ko‘ngi lochar 
tadbirlar tashkil etilmoqda. Bu, 
o‘z navbatida, bugungi yosh 
avlod qalbida vatanparvarlik 
va yurtga sadoqat tuyg‘ularini 
shakllantirishga xizmat qiladi.

Prezidentimiz tashabbusi 
b i lan  poytax t imizda barpo 
e t i l g a n  “ G ‘ a l a b a  b o g ‘ i ” 
y o d g o r l i k  m a j m u a s i  h a m 
ana shu o‘zbekona falsafa, 
ta ’b i r  jo iz  bo ‘ lsa ,  xa lqona 
s i y o s a t n i n g  a m a l d a g i 
yorq in  na t i jas id i r.  Bunday 
bunyodko rona  yondashuv 
yangi O‘zbekistonning shiddatli 

i s l o h o t l a r i g a  x o s  m u h i m 
xususiyat hamdir.

Aytish joizki, bu betakror 
majmua ham me’moriy jihatdan, 
ham tarixiy-ma’naviy jihatdan 
g‘oyat noyob va mahobatli obida 
hisoblanadi. Bu, o‘z navbatida, 
I k k i n c h i  j a h o n  u r u s h i d a 
halok bo‘lgan necha minglab 
vatandoshlar imiz xot i rasin i 
yod etish, olovli  janglardan 
omon qaytgan bobolarimizga 
h u r m a t - e h t i r o m  v a  e ’ z o z 
ko ‘ rsat ish mamlakat imizda 
davlat siyosatiga aylanganining 
ifodasidir.

O‘tgan qisqa vaqt ichida 
xalqimiz jasoratining timsoli 
s i f a t i d a  b u n y o d  q i l i n g a n 
muhtasham “G‘alaba bog‘ i” 
yodgorl ik majmuasi qut lug‘ 
q a d a m j o g a  a y l a n d i .  B u n i 
hozirgi kunga qadar bu yerga 2 
million 200 ming nafardan ziyod 

ziyoratchilar kelib, uni katta 
qiziqish va e’tibor bilan tomosha 
qilgani ham yaqqol tasdiqlaydi.

G‘alaba bog‘ida aholining tarix 
bilan hamnafas bo‘lib, o‘tganlar 
xotirasini yod etishi, ularga 
hurmat bajo keltirishi, mazmunli 
dam olish, ommaviy madaniy 
tadbirlar, ijodiy uchrashuvlar, 
adabiy kechalar o‘tkazish uchun 
barcha sharo i t  yara t i lgan. 
Ayniqsa, majmuadagi har bir 
ekspozitsiya, timsol va bitiklar 
mudhish urush haqiqatlarini 
ifoda etadi. 

Prezidentimiz tashabbusi 
bilan G‘alaba bog‘i hududida 
yana bir majmua — Mustaqillik 
fidoyilari xiyoboni tashkil etilishi 
ayni muddao. Kuni kecha ushbu 
ma jmua loy ihas i  taqd imot 
qilindi.

G‘alaba bog‘i tarkibida ushbu 
xiyobonga asos solinishi el-

y u r t i m i z  q a l b i d a g i  o r z u -
armon va ezgu int i l ishlarni 
ro‘yobga chiqarishga xizmat 
qilishiga ishonaman. Istiqlol 
yi l larida xalqimizning tinch-
osoyishta hayotini himoya qilish 
yo‘lida halok bo‘lgan mard va 
jasur o‘g‘lonlarimizning aziz 
xotirasiga ehtirom ko‘rsatish, 
ular xotirasini abadiylashtirish 
barchamiz uchun ham farz, ham 
qarzdir.

Umuman olganda, ajdodlarni 
xotirlash, e’zozlash ularning 
nomlar in i  faqat tadbir larda 
yodga olish bilan cheklanmaydi. 
Prezidentimiz ta’kidlaganidek, 
hech shubhasiz, biz bugungi 
ozod va erkin hayot uchun aziz 
jonini ayamasdan kurashgan 
ulug‘ insonlar oldida doimo 
qarzdormiz, ular uchun bundan 
buyon ham barcha sharoitni 
yaratib beramiz.

Odinaxon OTAXONOVA,
Oliy Majlis Qonunchilik 

palatasi deputati.

Saydu l lo  bobo yosh iga 
nisbatan ancha tetik, bardam, 
harakatchan. Deyarli har kuni 
nevara-chevaralarini ergashtirib 
hovlisi ortidagi bir paytlar o‘zi 
yaratgan bog‘ni aylanishni 
kanda qilmaydi. Daraxtlarga 
shakl berish, o‘g‘itlash, yerni 
yumshatish kabi yumushlarga 
ham o‘zi bosh-qosh.

Biz borgan kuni ham Saydullo 
bobo nevaralari bilan birga 
bog‘da andarmon ekan. Avvaliga 
bizni bu yerdagi daraxtlar, 
ularning turi, xususiyatlari bilan 
obdan tanishtirdi. Shundan 
so‘ng suhbatimiz u kishining 
ko‘p ham eslashni istamaydigan 
xotiralari — Ikkinchi jahon urushi 
mavzusiga ko‘chdi.

— 1941-yili 21 yoshli navqiron 
yigit edim, — deya eslaydi 
Saydullo bobo. — Urushning 
dastlabki kunlaridanoq jangga 
otlanganman. Avval artilleriya 
divizionida o‘qlovchi bo‘ldim. 
O‘sha yili Stalingrad, hozirgi 
Volgograd shahri ostonasidagi 
janglarda ishtirok etdim. Jarohat 
oldim, sog‘ayib yana jangga 
qaytdim. U damlar juda og‘ir edi, 
har lahza o‘lim bilan yuzma-yuz 
edik. Urushning bor dahshatini, 
uning insoniyat boshiga keltirgan 
vahsha t i n i  ana  o ‘ shanda 
anglaganman. Jangda inson 
hayotining zarracha ahamiyati 
yo‘q ekan. Bir kunda o‘nlab 
safdoshlarimizdan ayrilardik...

Vaqt o‘tgani sari dushmanning 
ham shashti so‘nib, ortga tisarila 
boshladi. Bu paytda navqiron 
Saydullo boboni tankchilar 
qismiga o‘tkazishadi. U keyin 
Latviya va Litva hududlarida 
jang qiladi. 1945-yil boshiga kelib 

fashistlar ko‘plab hududlardan 
tamomila chekinadi. Safida 
Saydullo Jabborov bo‘ lgan 
qism bu paytda Riga shahridan 
dushmanni  quvayotgand i . 
Talvasadagi dushmanning kichik-
kichik guruhlariga duch kelinar, 
ular esa so‘nggi ilinj bilan qarshi 
tomon jangchilariga ko‘proq 
talafot yetkazishga harakat 
qilardi.

S a y d u l l o  J a b b o r o v 
1945-yilning 9-may kuni ham shu 
shaharni dushman askarlaridan 
tozalashda ishtirok etadi. U va 
safdoshlari nogoh uch-to‘rtta 
fashist askari yashirinib yotgan 
pistirmaga duch keladi. Chorasiz 
qolgan dushman o‘t ochadi. 
Ushbu qarama-qarshilikda bir 
necha safdoshlari qatorida 
Saydullo ham og‘ir jarohat oladi. 
U urush tugaganini oradan bir 
necha kun o‘tib Voronejdagi 
harbiy gospi ta lda hushiga 
kelganida eshitadi. 1946-yili ikki 
qo‘ltiqtayoqda gospitaldan chiqib, 
ko‘ksi to‘la orden va medallar 
bilan uyiga qaytadi.

— Uyga qaytib, urushning 
dahshatini yanada teranroq 
his etdim, — deya xo‘rsinadi 
otaxon. — Qishloqda juda 
ko‘p xonadonlar suyanchidan, 
farzandlar otalaridan ayrilgan, 
hammada tushkunlik kayfiyati. 
Boz ustiga ocharchilik, bir burda 
non topish mashaqqat... Xullas, u 
kunlarni eslash juda og‘ir, ammo 
unutib ham bo‘lmaydi.

Shundan so‘ng Saydullo 
bobo bir necha yil davomida 
bor kuchi, shijoatini izdan chiqib 
ketgan qishloq xo‘jaligini qayta 
t ik lashga sarf laydi.  O‘tgan 
asrning 60-yillarida boshlangan 

Qarshi cho‘lini o‘zlashtirishga 
birinchilardan bo‘lib otlanadi. 
Nishon va Qarshi tumanlaridagi 
xo‘jaliklarda dastlab oddiy ishchi, 
salkam chorak asr brigadir, 
uch yil xo‘jalik rahbari bo‘lib 
ishlagan Saydullo Jabborov 
bir necha marotaba mehnatda 
o‘rnak ko‘rsatgani, muvaffaqiyatli 
faoliyati uchun orden va medallar 
bi lan mukofot lanadi.  Hatto 
nafaqaga chiqib ham ancha yil 
qishloq xo‘jaligi sohasida mehnat 
qildi.

Piru badavlat otaxon bugun 
farzandlari, nevara-chevaralari 
a r d o g ‘ i d a  u m r g u z a r o n l i k 
qilmoqda. 

— Bu urushni biz ko‘rdik, 
kelajak avlodlar ko‘rmasin, 
— deydi Saydullo bobo. — 
Ti l imda ham, di l imda ham 
s h u n i  s o ‘ r a y m a n .  B u g u n 
yurtimizdagi osudalik, xotirjamlik, 
farovonlikni ta’riflashga qiyos 
yo‘q. Biz, keksalarga, urush 
qatnashchilariga ko‘rsatilayotgan 
e ’ t i b o r n i  a y t m a y s i z m i ? 
X o n a d o n i m i z d a n  s o ‘ r a b 
keluvchilar, holimdan xabar 
oluvchilarning keti uzilmaydi. 
Yana qayda bor bunday e’zoz, 
e’tibor?!

Urushda, hayoti qil ustida 
turgan lahzalarda bugungi 
dorilamon kunlarni, shunday 
farovon hayot kechir ishin i 
tasavvur ham qila olmagan 
Saydullo Jabborov har tong 
nevaralarining shodon kulgilarini 
eshitib, Yaratganga shukrona 
aytadi. Yurt imizda t inchl ik, 
to‘kinlik bardavom bo‘lishini 
so‘rab duoga qo‘l ochadi. 

Jahongir BOYMURODOV
(“Xalq so‘zi”).

...Uskan Xadjimanov 1943-yilda, 
ayni navqiron yigit chog‘ida frontga 
yo‘l oldi. Moskva ostonalaridan 
to Kyonigsberg shahr in i  ozod 
qilishgacha bo‘lgan janglarda ishtirok 
etdi. O‘zbekning dovyurak o‘g‘loni 
Oder daryosini kechib o‘tishda jasorat 
ko‘rsatdi. Yana ko‘plab janglarda 
mardonavor qatnashib, zimmasidagi 
jangovar vazifani sharaf bi lan 
uddaladi. Urush oxirlab, g‘alaba 
marralari yaqinlashib qolgan bir 
paytda oyog‘ining boldir qismidan 
yarador bo‘ldi. Ayni jarohatni tuzatish 
uchun gospitalda bir yarim yi l 
davolanishiga to‘g‘ri keldi...

Uskan Xadjimanov ona qishlog‘i 

— Zomin tumanidagi Achchiga 
1950-yilda qaytdi. Oradan bir necha 
yil o‘tib Mirzacho‘lni yoppasiga 
o‘zlashtirish boshlangach, ko‘plar 
qatori uning oilasi ham cho‘lquvarlar 
safiga qo‘shilib yangi tashkil bo‘lgan 
Boyovut tumanidagi “2-Boyovut” 
xo‘jaligiga ko‘chib keldi va shu yerda 
muqim yashab qoldi. 

Sobiq jangchi 28 yil davomida 
xo‘jalikda haydovchi sifatida samarali 
mehnat qildi. Shu yerda undi-o‘sdi, 
o‘zidan ko‘paydi. Uskan bobo va 
turmush o‘rtog‘i Novvotoy momo 
10 nafar farzandning otasi va onasi 
degan baxtga sazovor bo‘lishdi.

O ‘ tgan  y i l  poyon ida  bobo 

tabarruk 100 yoshga to‘ldi. Ulug‘ 
yoshda bo‘lsa-da, otaxon hali tetik, 
bardam. Muhimi, ko‘ngli  shod, 
davlatimiz, xalqimizning yuksak 
e’tibori, ehtiromidan minnatdor. 
Ikk inch i  jahon urush ida ko ‘p 
qahramonliklar ko‘rsatgan Uskan 
Xadjimanov, ayniqsa, Prezidentimiz 
u va boshqa bir qancha urush 
qatnashchi lar i  davolanayotgan 
gospitalga kelib, holidan xabar 
olgani, Xotira va Qadrlash kuni bilan 
samimiy tabriklaganidan nihoyatda 
quvonganini shodonlik bilan izhor 
qiladi.

— Sog‘lig‘imni mustahkamlash 
uchun poytaxtda davolanishda edim. 
Shukr, katta e’tibor va malakali 
muolajalar yaxshi natija bermoqda. 
Eng muhimi, kayfiyatim a’lo. Nega 
desangiz, men davolanayotgan 
xonaga Prezidentimiz kirib kelib, 
holimdan xabar oldi. Bunday yuksak 

e’zoz, ehtirom shukuhini so‘z bilan 
ifodalashim qiyin. Shu aziz yurtning 
farzandi ekanimdan juda faxrlandim. 
Yana aytar gapim shuki, mana 
shunday yorug‘ kunlar, tinch va 
farovon zamonga yetkazganiga 
shukr. Yurtimiz tinchligi abadiy bo‘lsin! 
Dunyoda neki xalqlar bor, hech biri 
urush ko‘rmasin. 

Ahmadali ShERNAZAROV
(“Xalq so‘zi”).

— Armiyaga chaqiruv qog‘ozi 
kelganida maktabning bit iruvchi 
sinfida o‘qirdim, — deya eslaydi 
ularning biri, peshkulik Nazar Sherov. 
— Tengdosh la r imga  n i sba tan 
bo‘ychan, mo‘ylovi sabza urayotgan 
yigitcha edim. Voyenkom deganlari 
bo‘y-bastimga qarab, “Armiyaga 
borasan”, dedi. O‘shanda 1943-yili 
edi. Urushda uch bor yaralandim. 
F a s h i z m  u s t i d a n  q o z o n i l g a n 
g‘alabadan keyin ham Germaniyada 
qolib xizmat burchimni davom ettirishimga to‘g‘ri 
keldi. Hozir 98 yoshdaman. Davlatimizdan, 
qo‘ni-qo‘shni, mahalladosh, qarindosh-urug‘, 
farzandu nabiralarimdan mingdan-ming roziman. 
Ularning e’tibori, g‘amxo‘rligi men uchun eng 
katta mukofot.

Aytmoqchi, bugun Nazar ota yashaydigan 
Talisobun qishlog‘idagi hovli bayramona tus oldi. 
Viloyat rahbarlari, huquqni muhofaza qilish idoralari 
mas’ullari, jamoatchilik vakillari, yoshlar Xotira 

va Qadrlash kuni munosabati 
bilan olotlik Hojimurot Bektoshev, 
Buxoro tumanida yashovchi 
Fayzu l l o  Ho j i yev,  Buxo ro 
shahrida istiqomat qilayotgan 
Norboy Qarsh iyev,  Ahmad 
Muhsinov, Katize Manseitova, 
Rayde Resutova qatori Nazar 
Sherov xonadonida ham bo‘lib, 
urush faxriylariga hurmat-ehtirom 
ko‘rsatishdi. 

Uchrashuvda  dav la t im iz 
rahbarining Ikkinchi jahon urushida qozonilgan 
G‘alabaning 79 yilligi hamda Xotira va Qadrlash 
kuni munosabati bilan yo‘llagan bayram tabrigi 
o‘qib eshittirildi. 20 million so‘m miqdoridagi pul 
mukofoti va bayram sovg‘alari topshirildi.

Tinchlik, istiqlol, ona yurtni ulug‘lovchi kuy-
qo‘shiqlar, she’rlar davraga o‘zgacha fayz 
bag‘ishladi.

 Istam IBROHIMOV
 (“Xalq so‘zi”).

ENG KATTA MUKOFOT
Ikkinchi jahon urushiga Buxorodan 73 ming 688 nafar ayni kuchga to‘lgan yurtdoshimiz jo‘nab 

ketgan bo‘lsa, ona yurtga qaytish ularning 30 mingdan ziyodrog‘iga nasib etdi xolos. Vaqt o‘z 
hukmini o‘tkazmoqda. Bugungi kunga kelib viloyatda urushda qatnashgan insonlarning atigi yetti 
nafari umrguzaronlik qilmoqda.

Xalq so‘zi 3JARAYON

Joriy yilning 17 — 19-may kunlari Toshkentda stol tennisi bo‘yicha “Parij — 2024” yozgi Olimpiya o‘yinlariga yo‘llanma beruvchi turnir bo‘lib o‘tadi.

1. Tabiiy tolalarni dastlabki ishlash    kafedra mudiri,
 texnologiyasi kafedrasi     dotsent 
2. Texnologik mashinalar va jihozlar    kafedra mudiri,
 kafedrasi      katta o‘qituvchi 
 
3. Muhandislik grafikasi va mexanikasi    dotsent,
 kafedrasi      assistent  
 
4. Mehnat muhofazasi va ekologiya kafedrasi  katta o‘qituvchi 

5. Matbaa va qadoqlash jarayonlari 
 texnologiyasi kafedrasi    dotsent 

6. Charm buyumlarini konstruksiyalash 
 va texnologiyasi kafedrasi    dotsent 

7. Yigirish texnologiyasi 
 kafedrasi      kafedra mudiri

8. Korporativ boshqaruv     professor, 
 kafedrasi      assistent 

9. Kimyoviy texnologiya kafedrasi   dotsent 

10. O‘zbek va xorijiy tillar kafedrasi               katta o‘qituvchi, 
                   assistent

11. Matematika va informatika kafedrasi        katta o‘qituvchi 

12. Kostyum dizayni kafedrasi   assistent 

13. Tikuv buyumlarini konstruksiyalash va 
 texnologiyasi kafedrasi     katta o‘qituvchi 

ÐÅÊËÀÌÀ

O‘zbekiston Respublikasi Oliy ta’lim, fan va innovatsiyalar vazirligi

TOSHKENT TO‘QIMACHILIK VA YENGIL SANOAT INSTITUTI
vakant (bo‘sh) professor-o‘qituvchilar lavozimiga tanlov e’lon qiladi.

Tanlovda ishtirok etishni xohlovchilar rektor nomiga ariza bilan kadrlarni hisobga 
olish bo‘yicha shaxsiy varaqa, diplomlar va attestatlar nusxalari, ilmiy ishlar va ixtirolar 
ro‘yxati, malaka oshirganlik to‘g‘risida hujjatlar nusxalarini topshiradi.

Ìàíçèë: Òîøêåíò øàµðè, ßêêàñàðîé òóìàíè, Øîµæàµîí ê´÷àñè 5-óé, 1-áèíî, 208-õîíà. Òåëåôîí: 71-253-17-78.

Arizalar e’lon chiqqan kundan boshlab bir oy muddatda qabul qilinadi.
Eslatma: mazkur institutda ishlovchi shaxslar o‘tgan muddat bo‘yicha kafedrada 

hisobot beradi, tanlovda ishtirok etuvchilar sinov darslari o‘tkazadi.

PAVEL BENKOV NOMIDAGI RESPUBLIKA 
IXTISOSLASHTIRILGAN RASSOMLIK MAKTABI

2024/2025-o‘quv yiliga 7-sinfni tugatgan iqtidorli 
o‘quvchilarning qabulini e’lon qiladi.

Manzil: Toshkent shahri, Shayxontohur tumani, Furqat ko‘chasi, 6-uy. 

Hujjatlar 2024-yil 1-iyundan — 30-iyungacha qabul qilinadi. 

Tanlovda ishtirok etish uchun o‘quvchilardan quyidagi hujjatlar talab etiladi:

 direktor nomiga ariza (yo‘nalishi, mutaxassisligi, o‘qish tili ko‘rsatilgan holda);

 tug‘ilganlik to‘g‘risida guvohnoma nusxasi;

 7-sinf yakuni bo‘yicha o‘zlashtirish ko‘rsatkichlari haqida tabel nusxasi; 

 bolalar musiqa va san’at maktablarini tamomlaganlik to‘g‘risida guvohnoma (agar mavjud 
bo‘lsa);

 086-U va 063-shaklidagi ma’lumotnomalar;              

 3x4 sm. hajmdagi 6 ta fotosurat;

 ta’lim yo‘nalishlari bo‘yicha o‘quvchining iste’dod va iqtidorini ko‘rsatuvchi ishlaridan 
namunalar (diplom, faxriy yorliq, fotosurat hamda boshqa ijodiy ishlar namunalari (àgar mavjud 
bo‘lsa).

Ñhet el fuqarolari qonunda belgilangan tartibda qabul qilinadi.
Pavel Benkov nomidagi Respublika ixtisoslashtirilgan rassomlik maktabi

2024/2025-o‘quv yili ta’lim ixtisosliklari:

1. Tasviriy san’at — tayyorlov yo’nalishlar;

2. Amaliy san’at — tayyorlov yo’nalishlar. 

FRAKSIYALAR HAYOTI
O‘zLiDeP

Shu haftada bo‘lib o‘tgan Qonunchilik 
palatasining navbatdagi maj l is ida 
“Aholi bandligi to‘g‘risida”gi O‘zbekiston 
Respublikasi Qonuniga o‘zgartirish va qo‘shimchalar kiritish haqida”gi qonun 
loyihasi ikkinchi o‘qishda ko‘rib chiqilgandi. Muhokamalar jarayonida O‘zbekiston 
Liberal-demokratik partiyasi fraksiyasi a’zosi Zafar Xudoyberdiyev loyihada 
subsidiyalarning turlari va taqdim etish tartibi aniq ochib berilmaganligi bo‘yicha 
e’tirozini bildirdi.

“Aholi bandligi to‘g‘risida”gi Qonunning amaldagi tahririda subsidiyalarning 
turlari aniq yozilgan edi. Biroq qonun loyihasida ushbu modda keskin qisqartirilib, 
uning turlari va taqdim qilish tartibi qonunchilik bilan belgilanishi qayd etilganiga 
qo‘shilmayman. Sababi subsidiyaga talabgor ham, subsidiya taqdim qiluvchi 
idora ham uning qanday turlari mavjudligi bo‘yicha ma’lumotni qonundan topishi 
kerak. Shu bois amaldagi moddadagi ayrim normalarni chiqarib tashlash emas, 
balki uni zamon talabi asosida to‘ldirish va boyitishni taklif etaman”, dedi deputat. 

“Milliy tiklanish” DP
Quyi palataning yaqinda bo‘lib o‘tgan yalpi majlisida 

deputatlar tomonidan karantin ostidagi mahsulotlarni 
mamlakatimizga olib kirish talablari yengillashtirilishini 
nazarda tutuvchi qonun loyihasi qabul qilinib, Senatga 
yuborildi.

Munozaralar chog‘ida O‘zbekiston “Milliy tiklanish” 
demokratik part iyasi fraksiyasi a’zosi Bekmirza 
Eshmurzayev mas’ul qo‘mita tashabbusi bilan birgina 
normaga kiritilgan o‘zgartirishni tahririy jihatdan qayta ko‘rib chiqish taklifini ilgari 
surdi.

“Qonun tashabbuskorlari taqdim etgan tahrirda “eksport qilinayotgan davlatda 
fitosanitariya sertifikati berilmasa”, deb aniq shart yozilgan edi. Biroq ikkinchi 
o‘qishga tayyorlash jarayonida ushbu norma “xorijiy mamlakatlarda” so‘z 
birikmalari bilan boshlanishi loyihaning konsepsiyasiga qisman to‘g‘ri kelmaydi. 
Shu bois ushbu tushunchaga aniqlik kiritish lozim hamda mazkur norma karantin 
ostidagi mahsulot “eksport qilinayotgan xorijiy mamlakatda maxsus davlat organi 
mavjud bo‘lmaganda” mazmunida o‘zgartirilgani ma’qul”, dedi deputat.

“Adolat” SDP
Deputatlar yaqinda Suv xo‘jal igi 

vazi r in ing “ I r r igats iya-mel iorats iya 
obyektlarini qurish va rekonstruksiya 
qilish hamda suv resurslarini boshqarishni 
raqamlashtirish borasida amalga oshirilgan ishlar holati to‘g‘risida”gi axborotini 
eshitdilar.

O‘zbekiston “Adolat” sotsial-demokratik partiyasi fraksiyasi a’zosi Oltinoy 
Mamirova sohadagi mutaxassislarning ijtimoiy ta’minotini yaxshilash borasida 
uchrab turgan muammolardan biriga vazir e’tiborini qaratdi.

“O‘tgan yili avgust oyida Qarshi magistral kanallaridan foydalanish 
boshqarmasining nasos stansiyasida alohida va og‘ir mehnat sharoitlaridagi 
ish bilan shug‘ullanayotgan xodimlarga to‘lanayotgan ish haqi va ustamalar 
amaldagi mehnat qonunchiligiga mosligi o‘rganilib, o‘rganish yakuni bo‘yicha 
vazirlikning axboroti eshitilgandi. 2023-noyabr oyida ushbu ishchi-xodimlarning 
ish haqi va ustamalari ichki imkoniyatdan kelib chiqib, qayta ko‘rib chiqilishi va 
ijtimoiy ta’minoti yaxshilanishi to‘g‘risida ma’lumot berilgan edi. Biroq o‘tgan davr 
mobaynida bu borada siljish kuzatilmagan. Parlament vakillarining haqli talabi 
bilan sohadagi mutaxassislarning ijtimoiy ta’minoti yaxshilanib, ularga munosib 
mehnat sharoitlari yaratib berilishiga umid qilaman”, dedi deputat.

O‘zXDP
Oliy Majlis Qonunchilik palatasining navbatdagi 

majlisida Hisob palatasining hisoboti deputatlarning 
qizg‘in munozaralariga sabab bo‘ldi.

O‘zbekiston Xalq demokratik partiyasi fraksiyasi 
a’zosi Dilbar Mamajonova hisobot davrida oliy 
ta’lim muassasalari moddiy-texnika bazasini mustahkamlash maqsadida xarid 
qilingan ilmiy laboratoriya uskunalaridan samarali foydalanilmayotganligi bo‘yicha 
o‘z fikr-mulohazalarini bildirdi.

“Oliy ta’lim, fan va innovatsiyalar vazirligi chet ellardan olib kelingan bu 
qimmatbaho laboratoriya uskunalari o‘rnatilmasdan qolgani bo‘yicha aybdorlarga 
nisbatan chora ko‘rishi kerak. Shu bilan birga, ulardan to‘g‘ri va unumli foydalana 
oladigan mutaxassislarni ko‘paytirishga alohida e’tibor qaratishi maqsadga 
muvofiq”, dedi xalq vakili o‘z so‘zida.

O‘zbekiston Ekologik  
partiyasi

Transport vazirining mamlakatimiz fuqarolari chet 
davlatlarga qulay va xavfsiz transport orqali yetib 
borishini ta’minlashga oid amalga oshirilayotgan ishlar 
yuzasidan bergan axboroti muhokamalar markazida 
bo‘ldi. 

O‘zbekiston Ekologik partiyasi fraksiyasi a’zosi 
Navro‘zbek Yusupov saylovchilardan tushayotgan 
murojaatlardan kelib chiqib, vazirga savol berdi. Vaqtinchalik mehnat faoliyatini 
olib borish maqsadida xorijga jo‘nab ketayotgan fuqarolar uchun temir yo‘l 
chiptalarining narxlariga 20 foiz miqdorda chegirmalar berilishi borasida qabul 
qilingan qarorlarning ijrosi to‘laqonli amalga oshirilmayotganini tanqid ostiga 
oldi.

“Biz, deputatlar joylarda fuqarolar bilan uchrashuvlarda xorijga ishlash uchun 
ketayotgan hamyurtlarimizga yuqoridagi chegirma berilmayotgani bo‘yicha 
e’tirozlarni eshityapmiz. Vazirlikning bu boradagi rasmiy izohi va amaliy natijalarini 
kutib qolamiz”, dedi deputat.

Barchamizga yaxshi ayonki, sarmoyador 
pul tikishidan oldin chamalab ko‘radi. 
Ya’ni yetti o‘lchab bir kesadi. Demak, 
unga iqt isodiy prognozlarni amalga 
oshirsa bo‘ladigan muhit kerak, chunki bu 
xususiy sektor va xorijiy investorlar uchun 
qulayliklardan biridir. 

Tashqi dunyoga ochiqlik — tashqaridan 
bilim va texnologiyalarni olish uslubi. Bu 
xoh savdo, xoh to‘g‘ridan-to‘g‘ri xorijiy 
investitsiyalar orqali, xoh odamlar harakati 
natijasida bo‘lsin, samarasi darrov seziladi. 
Yana bir muhim omil esa xususiylashtirish 
jarayonining jadal davom etayotganligi. Bu 
shartlarning barchasi yurtimizda mujassam. 

Xususan, 2017-yildan buyon biz uchun 
muhim muvaffaqiyatlardan biri, bu ochiqlik 
bo‘ldi. Ko‘plab kompaniyalar o‘z faoliyatini 
o‘sha davrdan boshladi, erkin savdo qilish, 
valyuta ayirboshlash imkoniyatlari yaratildi. 
Kompaniyalar uzoq muddatli strategiyalarni 
belgilash mumkin bo‘lgan muhitda ishlay 
boshladi.

Xususiylashtirish jarayoni ham katta 
omil. Birgina Vengriyaning “OTP” banki 
tomonidan “Ipoteka-bank” sotib olingani 
bank sohasida katta yutuq bo‘lganini ko‘rdik. 
Bu shunchaki bank sotuvi emas, balki bank 
ishiga munosabatning tubdan o‘zgarishidir. 
Xuddi shunday hodisa birinchi to‘liq raqamli 
bank bo‘lgan Gruziyaning “TBC” bankiga 
ham taalluqli. Uning yordami bilan tartibga 
solish va raqamli bankning butun tizimi qayta 
qurildi. Muxtasar aytganda, mamlakatimizda 
investitsiya va biznes muhitini tubdan 
yaxshilash, bu yo‘ldagi to‘siqlarni bosqichma-
bosqich bartaraf etish uchun qat’iy qadamlar 
tashlandi.

Davlatimiz rahbari uchinchi Toshkent 
xalqaro investitsiya forumidagi nutqida 
ta’kidlaganidek, iqtisodiyotni erkinlashtirish, 
qulay investitsiya muhit ini yaratish, 
tadbirkorlar uchun imkoniyatlarni har 
tomonlama kengaytirish asosiy maqsad 
etib belgilandi va natijada so‘nggi yillarda 
mamlakat iqtisodiyoti qariyb ikki barobar 
o‘sdi. 2023-yil yakuni bo‘yicha bu o‘sish 6 
foizni tashkil qildi. Inflyatsiya 9 foizgacha 
pasayib, oxirgi yillarda mamlakatimizda 60 
milliard dollardan ziyod xorijiy investitsiyalar 
o‘zlashtirildi. Xalqaro valyuta jamg‘armasi, 
Jahon banki, Yevropa tiklanish va taraqqiyot 
banki, Osiyo taraqqiyot banki kabi xalqaro 
moliya institutlarining 14 milliard dollardan 
ortiq mablag‘lari ijtimoiy va infratuzilma 
sohalariga jalb qilindi.

O‘tgan yilning o‘zida xorijiy investitsiyalar 
hajmi qariyb ikki barobar ko‘paydi. 
Dunyoning yetakchi kompaniyalari hamda 
yirik brendlari bilan 300 dan ortiq investitsiya 
va sanoat loyihalari ishga tushirilgani tufayli 
yuz minglab yangi ish o‘rinlari ochildi. 
Uchinchi Toshkent xalqaro investitsiya forumi 
doirasida esa dunyoning ilg‘or kompaniyalari 
hisoblangan “Linde”, “Orascom”, “DataVolt”, 
“Bonafarm”, “PASHA holding” kabi hamkorlar 
ishtirokida yangi yirik loyihalarga start berildi.

Dunyoda investitsiyalarni jalb qilish uchun 
jadal raqobat ketayotgan bir paytda bu 
ulkan muvaffaqiyatdir. Gap shundaki, xorijiy 
sarmoyadorlar e’tiborini jalb qilishning bir 
yo‘li — islohotlarni o‘tkazishda jiddiy natijaga 
erishish. Chunki bu mamlakat biznes va 
to‘g‘ridan-to‘g‘ri xorijiy investitsiyalar uchun 
ochiq ekanidan dalolat beradi.

Investorlarning aynan O‘zbekistonni 

tanlashi sabablari haqida to‘xtalsak, 
endilikda xorijiy sarmoyadorlar aksiyalardan 
o l i nayo tgan  d i v i dend la r  bo ‘ y i cha 
soliqlardan uch yil muddatga ozod etilgani, 
“Xususiylashtirish to‘g‘risida”gi Qonun 
qabul qilingani muhim omil bo‘ldi, desak, 
mubolag‘a emas. Bundan tashqari, 250 ta 
yirik korxonaning davlat ulushini va salkam 
1000 ta ko‘chmas mulk obyektlarini sotish, 
12 ta korxona aksiyalarini fond bozorlarida 
birlamchi ommaviy joylashtirish (IPO) uchun 
yangi dastur ishga tushirilgani yana bir 

qulaylik bo‘ldi. 
T a d b i r k o r l a r 

b a r q a r o r l i g i 
reytingi joriy etildi. 
Yu q o r i  r e y t i n g g a 
e g a  t a d b i r k o r l i k 
subyekt lar i  uchun 
sol iq tekshiruvlar i 
o ‘ t k a z i l m a y d i . 
E n e r g e t i k a 
yo‘nalishidagi davlat-
xusus i y  she r i k l i k 
loyihalarini amalga 
oshirish tajribasini ijtimoiy va boshqa 
infratuzilma sohalarida ham keng tatbiq etish 
rejalashtirilgan. Ayniqsa, Xitoyning “Sitik” va 
“Kamse” kompaniyalari bilan irrigatsiya va 
avtomobil yo‘llari, Fransiyaning “Suez” va 
“Veolia” kompaniyalari bilan ichimlik suvi 
ta’minoti, “Inter Health” va “Pure Health” 
arab kompaniyalari bilan zamonaviy tibbiyot 
muassasalarini qurish loyihalari ishlab 
chiqilmoqda. 

Mamlakat imizda sanoat  zonalar i 
infratuzilmasini budjet mablag‘lari hisobidan 
rivojlantirishga katta ahamiyat qaratilmoqda. 
Shuningdek, tadbirkorlarga yer ajratishning 
zamonaviy shaffof tamoyil lari,  ya’ni 
auksion savdo tizimi yo‘lga qo‘yildi. Jahon 
savdo tashkilotiga a’zo bo‘lish doirasida 
qonunchilikni uyg‘unlashtirishga qaratilgan 
60 dan ortiq normativ hujjatlar qabul qilindi. 

Xorijiy sarmoyador korrupsiya keng 
tarqalgan mamlakatni yoqtirmaydi. Bunday 
bozordan qochadi. Shu nuqtayi nazardan, 
Korrupsiyaga qarshi kurashish agentligi 
tuzilib, 2030-yilgacha mo‘ljallangan milliy 
strategiya ishlab chiqilmoqda. O‘tgan yili 

Toshkentda BMT yetakchiligida korrupsiyaga 
qarshi kurashish bo‘yicha xalqaro tadbir 
o‘tkazilgani ham O‘zbekistonning niyati 
xolisligini namoyish etdi. Qolaversa, 
biznes egalari qonun ustuvor bo‘lgan, sud 
mustaqilligi ta’minlangan yurtga qo‘l cho‘zadi. 
Chunki nizoli holatlarda qonun ustuvor 
bo‘lmaydigan davlatda yutqazib qo‘yishni 
istamaydi. Nizolarni adolatli hal etish 
maqsadida Toshkent xalqaro arbitraj markazi 
muvaffaqiyatli ish boshlagan. Uning tarkibida 
AQSH, Buyuk Britaniya, Italiya, Shvetsiya, 
Xitoy, BAA kabi davlatlardan 90 dan ortiq 
nufuzli hakamlar o‘rin olgan. Tez orada 
mamlakatimizda Raqamli texnologiyalar 
xalqaro markazi huzurida Xalqaro tijorat sudi 
ish boshlaydi. Ushbu sud O‘zbekiston sud-
huquq tizimida alohida o‘ringa ega bo‘ladi. 

O‘zbekistonning investorlar uchun zarur 
bo‘lgan yana bir afzalligi shundaki, so‘nggi 
yetti yilda oliy ta’lim qamrovi 9 foizdan 
42 foizga oshdi, oliy o‘quv yurtlari soni 
210 tadan ko‘paydi. Demak, yurtimizda 
xorijiy investorlarni ishonchli va uzoq 
muddatli hamkorga aylantirish uchun zarur 
bo‘ladigan barcha sharoit mavjud. Eng 
muhimi, davlatning o‘zi investorlar huquqlari 
ishonchli himoya qilinishini, qulay investitsiya 
va ishbilarmonlik muhitini takomillashtirishni, 
halol raqobat uchun keng shart-sharoitlar 
yaratishni, xususiy mulk daxlsizligi va sud 
tizimining mustaqilligi ta’minlanishini o‘z 
zimmasiga oldi. 

O‘zbekiston 2030-yilgacha 20 gigavatt-

dan ortiq qayta tiklanuvchi energiya 
quvvatlarini yaratish va energetika balansida 
uning ulushini 40 foizga yetkazishni maqsad 
qilgan. O‘tgan yilning o‘zida 1,4 gigavatt 
quvvatdagi yirik shamol va quyosh elektr 
stansiyalari “Masdar”, “Gezhouba”, “China 
Energy” kompaniyalari ishtirokida ishga 
tushirildi. Shuningdek, “ACWA Power” 
bilan “yashil vodorod” ishlab chiqarish 
loyihasi boshlangan. O‘zbekiston qo‘shni 
Qirg‘iziston va Tojikiston bilan “Qambarota” 
GES va “Rog‘un” GES hamda boshqa elektr 
stansiyalarini qurish loyihalarida ishtirok 
etyapti. Davlatimiz rahbari ushbu yo‘nalishda 
barcha davlatlar yetakchi kompaniyalarini 

ochiq muloqot va amaliy hamkorlikka taklif 
qildi.

Yur t im izda  dav la t  ko rxona la r in i 
xususiylashtirishga astoydil kirishilgan. 
Bu bank-moliya sohasida ham ko‘zga 
yaqqol tashlanyapti. So‘nggi yil larda 
mamlakatimizda ko‘plab xususiy banklar 
ochildi. Bozorimizga Yevropaning yetakchi 
banklari kirib keldi. Forum doirasida 
Yevropa tiklanish va taraqqiyot banki bilan 
O‘zbekistonning yirik banklaridan biri 
bo‘lgan “Asaka” bankni xususiylashtirish 
bo‘yicha bitim imzolandi. Shuningdek, 
Xalqaro moliya korporatsiyasi, Osiyo 
taraqqiyot banki bi lan boshqa yir ik 
banklarimizning transformatsiyasi va 
xususiylashtirish jarayonlari faol olib 
borilmoqda.

O‘zbekiston sohaga xorijiy sarmoyalar 
oqimi bir necha barobar ortishi, korporativ 
boshqaruv sifati oshishi, yangi yetakchi 
bank-moliya institutlari kirib kelishidan 
manfaatdor. Mamlakatimizda Mendeleev 
davriy jadvalidagi deyarli barcha yer osti 
boyliklari bor. Bu xorijiy investorni qiziqtirishi 
mumkin bo‘ lgan yana bir  yo‘nal ish 
hisoblanadi.

Mamlakatimiz axborot texnologiyalari 
sohasida ham ilg‘or davlatlar safidan o‘rin 
olishni maqsad qilgan. IT sohasida katta 
muvaffaqiyatga erishildi va bu to‘rt bosqichni 
amalga oshirishning ajoyib namunasi bo‘ldi. 
IT-park O‘zbekistonning jozibadorligini 
oshirish uchun barcha imkoniyatni ishga 
solmoqda: aeroportda investorlarni kutib 
oladi, viza, litsenziya olishda yordam beradi, 
barcha hujjat ishlari imkon qadar tezroq 
bajariladi va o‘z majmuasida ofis xonalari 
bilan ta’minlaydi. IT sohasida ro‘yxatdan 
o‘tgan kompaniyalar soni esa kundan-kun 
ortib bormoqda. 

Xori j iy hamkorlar bi lan birgalikda 
olib borilayotgan amaliy sa’y-harakatlar 
samarasi o‘laroq, bir yil ichida IT xizmatlar 
va dasturiy mahsulotlar eksporti ikki 
barobar oshdi. Kelajakda bu ko‘rsatkichni 
5 mil l iard AQSH dollariga yetkazish 
rejalashtirilgan. Xorijiy sarmoyadorlar 
yordamida mamlakat imizni  raqaml i 
iqtisodiyotga o‘tkazish va sun’iy intellekt 
asosida texnologiyalarni joriy etishda ulkan 
muvaffaqiyatga erishish mumkin. 

Qulay va zamonaviy transport tizimlari 
mamlakat iqtisodiyotining qon tomiri 
sanaladi. Bu yo‘lda pullik avtomobil va 
tezyurar temir yo‘llarni qurish bo‘yicha 
qo‘shma loyihalar ishlab chiqilmoqda. 
Xorijiy sheriklarimiz bilan birgalikda Xitoy — 
Qirg‘iziston — O‘zbekiston va O‘zbekiston — 
Afg‘oniston — Pokiston temir yo‘llarini qurish 
bo‘yicha dastlabki ishlar boshlab yuborilgan. 
Ushbu strategik loyihalarning amalga 
oshirilishi mintaqadagi geoiqtisodiy vaziyatni 
butunlay o‘zgartirib, Markaziy Osiyoni Shimol 
va Janub, Sharq va G‘arb bilan bog‘laydigan 
global tranzit markaziga aylantiradi.
Albatta, buning uchun investorlar va 
xalqaro tashkilotlarning bu yirik mintaqaviy 
loyihalarda qatnashishi muhim ahamiyatga 
ega. O‘zbekiston mehmondo‘stlik borasida 
qiyosiy ustunlikka ega, chunki Buyuk Ipak 
yo‘li mamlakatimiz shaharlarini kesib 
o‘tgan, u asrlar davomida karvonlarni, 
savdogar larn i  qabul  q i l ib  ke lgan. 
Investorlar yaxshi turmush darajasini 
istashadi, bunga xavfsizlik, restoranlar, 
qahvaxonalar va maktablar sifati kabi 
madaniy omillar ham kiradi. 

YETTI O‘LCHAB BIR KESADISARMOYADOR

Nuqtai nazar

Sayyoramizda tovar va xizmatlarni yetkazib berish zanjirlaridagi uzilishlar, xalqaro 
savdoning pasayishi, investitsiya oqimlarining kamayishi, iqlim ofatlarining kuchayishi 
kabi muammolar sharoitida uchinchi Toshkent xalqaro investitsiya forumining 
o‘tkazilishi sarmoyadorlarning tinch, xavfsiz, barqaror — Markaziy Osiyo mintaqasiga 
e’tiborini qaratishga undashi tabiiy. Zero, Yevropa va Yaqin Sharqdagi ziddiyatlar 
fonida jahon iqtisodiyotining o‘sish sur’atlari so‘nggi uch yil davomida ancha pasayib 
ketdi. O‘zbekistonda esa xalqaro sarmoyadorlar bemalol, erkin faoliyat ko‘rsatishi 
uchun yildan-yilga munosib sharoitlar yaratilmoqda, imtiyoz va kafolatlar taqdim 
etilayotir. 

Mamlakatimiz o‘zining geografik joylashuvi, Markaziy Osiyoning barcha mamlakatlari, 
shuningdek, Afg‘oniston bilan chegaradoshligi muhim ahamiyat kasb etadi. Ushbu markaziy 
hududsiz har qanday mintaqaviy integratsiya imkonsiz bo‘ladi. Shunday ekan, yurtimizda 
qo‘shni davlatlar bilan suv-energetika resurslari sohasida hamkorlik yo‘lga qo‘yilayotgani, 
chegara nazoratini yaxshilash, tovar aylanmalarining to‘siqsiz harakatlanishini ta’minlash 
bo‘yicha muhim kelishuvlarga erishilayotganini butun dunyo ko‘rib, his qilib turibdi. Bu omil 
investorlarning mintaqamizga qiziqishini yanada oshirishi tabiiy, albatta. 

Obidjon HAMIDOV,
Buxoro davlat universiteti rektori, i.f.d., professor.

 O`tgan yilning o`zida xorijiy     
investitsiyalar  hajmi qariyb ikki barobar ko`paydi. 
Dunyoning yetakchi kompaniyalari hamda yirik 
brendlari bilan 300 dan ortiq investitsiya va sanoat 
loyihalari ishga tushirilgani tufayli yuz minglab 
yangi ish o`rinlari ochildi. Uchinchi Toshkent 
xalqaro investitsiya forumi doirasida esa dunyoning 
ilg`or kompaniyalari hisoblangan “Linde”, 
“Orascom”, “DataVolt”, “Bonafarm”, “PASHA 
holding” kabi  
hamkorlar ishtirokida yangi yirik loyihalarga  
start berildi.



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 22.55   Topshirildi — 23.40         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir A. Shernazarov.

Musahhih S. Islomov. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-542.   14 275 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2024-yil 10-mayREKLAMA   www.xs.uz        /xalqsuzi.uz         @xs_uz

Xalq so‘zi4

Milliy aviaparkimiz yana bir — “Airbus A320” oilasining 24-havo kemasi bilan to‘ldirildi.  

2023/2024-o‘quv yilida bakalavriat ta’lim yo‘nalishlari va magistratura mutaxassisliklari bo‘yicha bitiruvchilarni hamkorlik shartnomalari hamda buyurtmalar asosida 
ish joylariga taqsimlashga kirishganini ma’lum qiladi. 2023/2024-o‘quv yilida Jizzax politexnika institutini bitirayotgan yosh mutaxassislar to‘g‘risida ma’lumot 

Bitiruvchilar to‘g‘risidagi batafsil ma’lumotlar bilan institut veb-sayti (https://jizpi.uz/)da «Bitiruvchilar» bo‘limida tanishishingiz mumkin.

Mulkchilik shaklidan qat’i nazar korxona, tashkilot va muassasalar rahbarlari diqqatiga!

JIZZAX POLITEXNIKA INSTITUTI


